
3. “How GIS Transforms Water Resource Management in Uzbekistan” — 

Uzbekspace va Esri bilan birgalikda O‗zbekistonda qishloq xo‗jaligi uchastkalarida 

suv sarfini monitoring qilish va GIS orqali qaror qabul qilishni takomillashtirish 

bo‗yicha amalga oshirilgan loyiha esri.com. 

4. “Suez partners with Uzbek authorities to support water sector transformation” 

— SUEZ kompaniyasining Surxondaryo viloyatida SUv ta‘minoti infratuzilmasini 

modernizatsiya qilish, SCADA va GIS tizimlarini joriy qilish bo‗yicha hamkorlik 

loyihasi haqida ma‘lumot beradi 

 

HOZIRGI ZAMON ARXITEKTURA-QURILISH SOHASI 

MUTAXASSISLARINI TAYYORLASHDA GRAFIK TA‟LIMNING 

VAZIFASI 

Yesbosinova Gazinaxan Karimbayevna 

Berdoq nomidagi Qoraqalpoq  davlat universiteti 

Annotatsiya 

Maqolada arxitektura-qurilish sohasi mutaxassislarini tayyorlashda grafik 

ta‘limning vazifalari, ahamiyati va amaliy qo‗llanilishi tahlil qilinadi. 

Аннотация 

 В статье анализируются задачи, значение и практическое применение 

графического образования в подготовке специалистов в области архитектуры и 

строительства. 

Abstract  

The article analyzes the tasks, significance, and practical application of graphic 

education in the training of specialists in the field of architecture and construction. 

 

Kalit so„zlar 

 Tarqatma materiallar, plakatlar, ko‗rgazmali qurollar, qisman kompyuter 

texnologiyalari, quruvchi muhandislar, arxitektorlar, lanshaft dizayn. 

Ключевые слова 

 Раздаточные материалы, плакаты, наглядные пособия, частично 

компьютерные технологии, инженеры-строители, архитекторы, ландшафтный 

дизайн. 

 handouts, posters, visual aids, partial computer technology, construction 

engineers, architects, landscape design. 

Kirish 

Arxitektura va qurilish sohasi mutaxassislari mazkur sohada muvaffaqiyatli 

faoliyat yuritishlari uchun keng ko‗lamli bilim va ko‗nikmalarga ega bo‗lishlari zarur. 

Bu sohadagi mutaxassislar faqat nazariy bilimlarga emas, balki amaliy ko‗nikmalarga 

ham ega bo‗lishi kerak. Shu jumladan, grafik ta‘lim – ularning kasbiy 

tayyorgarligining muhim qismi hisoblanadi. Grafik ta‘lim yordamida talabalar 

qurilish loyihalarini vizuallashtirish, texnik chizmalarni to‗g‗ri shaklda tayyorlash va 

murakkab arxitektura obyektlarini tushunish qobiliyatini rivojlantiradilar. Maqolada 

arxitektura-qurilish sohasi mutaxassislarini tayyorlashda grafik ta‘limning vazifalari, 

ahamiyati va amaliy qo‗llanilishi tahlil qilinadi. 

Asosiy qism 

Yuqori malakali raqobatbardosh kadrlarga bo‗lgan talab kundan kunga 

dolzarbligi ortib bormoqda. Oliy ta‘lim muassasalarida o‗qitilayotgan talabalarga 

zamon talabidan kelib chiqib innovatsion texnologiyalardan foydalanib o‗qitish 

hamda ta‘lim sifatini yuqori bo‗lishini ta‘minlash zarur. Respublikamizda olib 

borilayotgan izchil islohotlar natijasida quruvchi muhandislar, arxitektorlar, lanshaft 

dizayn kabi mutaxassislariga bo‗lgan extiyoj kun sayin ortib bormoqda. 

Respublakamizning barcha xududlarida olib borilayotgan qurilish 

obodonlashtirish ishlarida malakalai mutaxassis kadrlar yangi turdagi binolar, 

inshootlar, ko‗ngilochar maskanlar, ijtimoiy obyektlarning dazaynini yaratishda ilg‗or 

texnologiyalarni qo‗llash natijasida yangi ko‗rinishga ega bo‗lmoqda. Shundan kelib 

chiqib OTMlarda qurilish sohasining turlari bo‗yicha malakali kadrlar tayyorlash 

bo‗yicha izchil ishlar amalga oshirilmoqda. OTMlarda soha bo‗yicha malakali 

kadrlarni tayyorlashda umummuhandislik va mutaxassislik fanlarni chuqur 

o‗rgatilmoqda. 

Umummuhandislik fanlar tarkibidagi ―Chizma geometriya va muhandislik 

grafikasi‖ faning o‗rni beqiyosdir. Bu fan grafik savodxonlikni ta‘minlash bilan 

birgalikda chizmalarni chizishdan tortib chizmalarning o‗qishga bo‗lgan muhim 

zanjirni bog‗lab turadi. ―Chizma geometriya va muhandislik grafikasi‖ fanini 

o‗qitishda turli xildagi tarqatma materiallar, plakatlar, ko‗rgazmali qurollar, qisman 

kompyuter texnologiyalaridan foydalanilmoqda. Bugungi kunning dolzarb vazifasi 

bo‗lgan kompyuter texnologiyalari va kompyuter grafikasi imkoniyatlaridan 

foydalanib talabalarga fanni intensiv o‗zlashtirishini ta‘minlash zarur. Kompyuter 

texnologiyalari va kompyuter grafikasining keng imkoniyatlaridan foydalanish 

barcha didaktik vositalarni inkor etmagan holda, fandagi ko‗rgazmalilik darajasini 

to‗liq ta‘minlaydi. 

Arxitektura-qurilish mutaxassisligi bo‗yicha ta‘lim olayotgan talabalar 

―Chizma geometriya va muhandislik grafikasi‖ fanidagi ―Sonlar bilan belgilangan 

proyeksiyalar‖, ―Topografik sirt‖, ―Pesrpektiva‖, ―Pesrpektivada soyalar‖ 

mavzularini mukammal o‗rganishi lozim. Quriladigan bino inshootlar, ko‗ngilochar 

maskanlar, yo‗llar, tunellarning barchasi yer sirtida barpo etilgani bois, yer sirtida 

loyihalashda ―Sonlar bilan belgilangan proyeksiyalar‖, ―Topografik sirtlar‖ 

to‗g‗risida zaruriy bilim ko‗nikmalarga ega bo‗lishi hamda ularning tashqi ko‗rinishi 

tavsirlashda binoning perspektivasini qurishi loyihaning mukammalligini ta‘minlaydi. 

Bu mavzular talabalarga tushunarli bo‗lishi uchun o‗qituvchidan katta mahorat 

va mavzu bo‗yicha ko‗rgazmali modellar bo‗lishini talab etadi. Bu talabni bajarish 

uchun o‗qituvchiga yordamchi vosita sifatida kompyuter grafikasining 

modellashtirish imkoniyati ta‘lim sifati va samaradorligini ta‘minlashda eng maqbul 

usul hisoblanadi. 

―Chizma geometriya va muhandislik grafikasi‖ fanini o‗qitishni rivojlantirish 

bo‗yicha Jorge Mart‘ın-Guti‘errez, Francisco Albert Gil, Manuel Contero, Jos‘e Luis 

Saor‘ın, A.K.Xamraqulov, S.S.Saydaliyev, Ch.T.Shokirova, D.S. Saidaxmedova va 

boshqalar ilmiy tadqiqot olib borgan. 

Talabalarga mavzularini tushuntirishda ko‗rgazmalilikni ta‘minlash bilan 

birgalikda kompyuter texnologiyalarini parallel ravishda qo‗llash natijasida murakkab 

mavzularni tushunishda talabalarda aniq tushuncha va tasavvur bo‗lishi ta‘lim 

samaradorligini asosi hisoblanadi. Misol sifatida 1a-rasmda berilgan apparel 

maydoncha berilishi mumkin. 

Birinchi talabalarda beriladigan savol bu qanday chizma, nima uchun kerak 

bo‗ladi. Bu chizmalarni tushuntirishda talabalar tasavvur qilish muammosiga duch 

keladi. Talabalarda fazoviy tasavvurni hosil qilish uchun AutoCAD grafik dasturida 

yordamida bunday chizmalarni modellarini, ya‘ni 3D modellashtirish orqali 

ko‗rsatish yo‗li bilan muammoni yechish mumkin. Sonlar bilan belgilangan 

proyeksiyalarga oid turli murakkablikdagi topshiriqlar mavjud bo‗lib, ularga 

topografik sirtda maydoncha hosil qilish, apparel maydoncha va boshqalar berilishi 

mumkin. Talabalarda bu topshiriqni bajarishni tushuntirishdan avval uning 3D 

modelni virtual ko‗rinishda ko‗rsatish va shu chizma bo‗yicha talabalarda fazoviy 

tasavvurni rivojlantirib olish zarur. Shundan so‗ng bu chizmani bajarilish ketma-

ketligini tushuntirish eng maqbul usul hisoblanadi. 

Grafik topshiriqlarni bajarishda talabalar berilayotgan chizma haqida aniq 

tushuncha va tasavvurga ega bo‗lishi natijasida o‗zlashtirilishi osonlashadi. Shundan 

so‗ng multimediali kompyuter texnologiyalari yordamida yaratilgan topshiriqning 

bajarilish animatsion ketma-ketligi dars jarayonida qo‗llash zarur. Bu usul orqali 

o‗qituvchi vaqtini tejashi hamda talabalarga mustaqil ta‘lim uchun yordamchi sifatida 

dasturiy-pedagogik vosita yaratib beradi. 

―Chizma geometriya va muhandislik grafikasi‖ fanini bilishi hamda shu bilim 

asosida mutaxassislik fanlarni chuqur o‗zlashtirishi natijasida qurilish-arxitektura 

sohasi bo‗yicha yetuk kadr bo‗lishiga olib keladi. Kompyuter grafikasining 

modellashtirish imkoniyatlaridan foydalanib fanga oid turli xildagi detal modellarini 

virtual ko‗rinishda yaratish va ularni ta‘lim jarayoniga qo‗llash natijasida talabalar 

fazoviy tasavvurini rivojlantirib o‗zlashtirish ko‗rsatkichlari hamda ta‘lim sifati 

yuqori bo‗lishiga ijobiy ta‘sir etadi. 

Xulosa  

Arxitektura-qurilish sohasi mutaxassislarini tayyorlashda grafik ta‘limning 

o‗rni va vazifalari juda katta. U talabalarga nazariy bilimlarini amaliyotga tatbiq 

etishda, texnik chizmalarni to‗g‗ri shaklda tayyorlashda va murakkab obyektlarni 

tushunishda yordam beradi. Shuningdek, grafik ta‘lim mutaxassislar o‗rtasida 

muloqotni yaxshilash, loyihalashtirish jarayonini samarali tashkil etish va zamonaviy 

raqamli texnologiyalarga tayyorlash vazifalarini bajaradi. Bundan kelib chiqib, ta‘lim 

muassasalarida grafik ta‘limni takomillashtirish, zamonaviy usullar va 

texnologiyalarni joriy etish muhim ahamiyatga ega. 

